
Globallashuv davrida turizm sohasi iqtisodiyotning eng jadal rivojlanayotgan
tarmoglaridan biriga aylanib, xalgaro muloqotda lingvistik va madaniy alogalarni kuchaytirmoqda
[Wang 2019:45]. Xitoy va o‘zbek tillarida turizm terminologiyasining shakllanishi o‘ziga xos
milliy-madaniy xususiyatlarga ega bo‘lib, ularni qgiyosiy o‘rganish dolzarb ilmiy vazifalardan
biridir [Yusupov 2021:112].

Turizm terminlari tarkibiy tuzilishiga ko‘ra bir komponentli, ikki komponentli birikmalar

va ko‘p komponentli iboralardan iborat bo‘ladi. Masalan, xitoy tilidagi &7 (liyéu — turizm)

oddiy leksema bo‘lsa, & & /R (néngjialé — agroturizm maskani) kabi iyeroglif birikmalar
strukturaviy murakkabligi va o‘ziga xos semantik salmog‘i bilan ajralib turadi [Zhang 2020:88].
O‘zbek tilida ham “mehmonxona”, “ekoturizm”, “qishloq turizmi” kabi terminlar o‘ziga xos
sintaktik modellarga ega.

Xitoy tilidagi aksariyat turistik terminlar morfemik qisqarish natijasida hosil bo‘ladi.
Bunda 3—4 ta so‘zdan iborat to‘lig tushuncha ixchamlashib, 2 ta iyeroglifli gisqartmaga aylanadi.
Ogqibatda, bitta iyeroglif yoki gisqartma bir nechta tushunchani yoki har xil funksional sohani

qamrab oluvchi denotativ ko‘p ma’nolilikka ega bo‘lib qoladi. Misol uchun: Xitoy mehmonxona
va turizm amaliyotida keng go‘llaniladigan #r [H] bidojian atamasi to‘liq shakldagi “ #n /% /H/”
(bidozhiinjian — standart xona) birikmasining gisqartmasidir.

Semantik tahlil shuni ko‘rsatadiki, tillararo tarjimada ekvivalentlikning buzilishi ko‘pincha
milliy-madaniy lakunalar tufayli yuzaga keladi [Karimov 2018:34]. Xitoy tilidagi o‘ziga xos
turistik tushunchalarni o‘zbek tiliga tarjima gilishda so‘zma-so‘z tarjima usuli har doim ham
to‘g‘ri natija bermaydi. Shuning uchun pragmatik adaptatsiya, ya’ni tushunchaning funksional
vazifasini saglagan holda mos ekvivalentni tanlash muhim ahamiyat kasb etadi. Xulosa qilib
aytganda, turizm terminlarining strukturaviy-semantik xususiyatlarini ochib berish ikki xalq
o‘rtasidagi madaniy va turistik alogalarni yanada mustahkamlashga xizmat qiladi.

